
Samþætting heimahjúkrunar og félagslegrar heimaþjónustu í Hafnarfirði – staðan 

Unnið hefur verið að því í nokkur ár að kanna möguleika á samþættingu heimahjúkrunar og 
félagslegrar heimaþjónustu í Hafnarfirði. Markmiðið er að skapa samfelldari og sveigjanlegri 
þjónustu fyrir íbúa, draga úr skilum milli heilbrigðis- og félagsþjónustu og stuðla að betri nýtingu 
mannafla og fjármagns. Hafnarfjörður hefur átt samtal við Heilsugæslu höfuðborgarsvæðisins, 
heilbrigðisráðuneytið og nágrannasveitarfélög í þess 

Samstaða er um mikilvægi þess að samþætta þjónustuna en ekki hefur verið tekin endanleg 
ákvörðun um fyrirkomulag. Ein leið sem hefur verið rædd er að Hafnarfjarðarbær beri sjálfur 
ábyrgð á samþættri þjónustu, þannig að stjórnun heimahjúkrunar og félagslegrar heimaþjónustu 
verði á einni hendi hjá sveitarfélaginu. Á fundi með heilbrigðisráðuneytinu kom fram áhugi á að 
skoða þessa leið nánar. Kostir hennar gætu falist í skýrari heildarábyrgð, sameiginlegri stjórnun 
og auknum möguleikum til að skipuleggja þjónustuna út frá þörfum íbúa 

Aðrar leiðir sem hafa verið til skoðunar eru að Hafnarfjörður og Heilsugæsla 
höfuðborgarsvæðisins útfæri samþættingu sérstaklega fyrir Hafnarfjörð, eða að Hafnarfjörður, 
Garðabær og Kópavogur standi sameiginlega að verkefninu með heimahjúkrun. Sameiginlega 
leiðin getur þó verið flóknari í framkvæmd þar sem reglur og verklag sveitarfélaganna um 
stuðningsþjónustu eru mismunandi. Einnig hefur verið rætt um aðkomu þriðja aðila með leyfi til 
heimahjúkrunar og hefur Sólvangur sérstaklega komið til umræðu. Slík leið gæti skapað 
tækifæri til að tengja saman heimahjúkrun, félagslega heimaþjónustu og dagdvöl. 

Eitt helsta úrlausnarefnið er verkaskipting heimahjúkrunar og félagslegrar heimaþjónustu. Óskýr 
skil milli þjónustukerfanna hafa skapað togstreitu og geta haft áhrif á gæði og samfellu 
þjónustunnar. Jafnframt er bið eftir kvöld- og helgarþjónustu í Hafnarfirði. Við val á 
framtíðarfyrirkomulagi þarf því að horfa til skýrrar ábyrgðar, betri nýtingar mannafla og 
möguleika á auknu þjónustuframboði. 

Það er því mikilvægt að skoða vilja allra hlutaðeigandi um hvernig samþættingin verði útfærð 
og hver beri ábyrgð á henni.  

Virðingarfyllst, 
Elín Ósk Baldursdóttir 

deildarstjóri þjónustu og úrræða 
 

 


